
19. La negazion

Luca Melchior

19.1. Introduzion

La negazion e je une operazion che e permet di presenta un element dal discors o dut un
predicat in maniere che nol corispuindi ae realtat extralinguistiche, ven a stai che al ven invertit
il valor di une frase declarative — o ben la sd polaritat.! Cheste no corispondence cu la realtat
extralinguistiche e pues jessi contrarie o ben contraditorie rispiet al contigniit afermatif.

Si cjaledin chescj doi esemplis:

(1) a. Marie no je muarte
(2) a. Marie no je sartore

Biel che in (1) la negazion e covente a esprimi il contrari, ven a stai che (1b) Marie e je
vive, in (2a) si esprim la contraditorietat, in dipendence di ce gjenar di predicat che al ven dineat:
te forme afermative si podares di fat vé (2b) Marie e je coghe, (2¢) Marie e je inzegnire, (2d)
Marie e je muinie e v.1.

Dinea une frase declarative al pues coventa par refuda o ben par corezi afermazions di
altris o par declara che situazions che a vegnin cjapadis par veris su la fonde di cognossincis,
condividudis o comuns, no stan in pits (cf. Bernini 2011, 942). Al pues pero ancje vé une
funzion informative, tant che in (3). In frasis imperativis la negazion e cjape une funzion
proibitive, che si pues colega a ché di prime (cf. Tacobini 2011).

(3) A: Ceticovential ancjemo par fd il frico? B: No ai la cevole

Par furlan la negazion e ven realizade massime midiant de particule no, che e pues jessi
preverbal (cf. (4)) o ancje metude denant di un altri element (cf. (5)).” No par regule al & aton,
clitic, ma in contescj contrastifs al pues vé acent.

(4) a. Marie no sune la ghitare®
(5) Marie e sune no la ghitare, ma il violin

In (5) no si dinee dut il predicjat, ma dome une so part, biel che in (4a) la negazion e pues
jessi slargjade a dut il predicjat (negazion total), tant che intal cas di (4b), o dome a un element
dal predicjat (negazion parzial o di costituent), tant che in (4c¢):

(4) b. Marie no sune la ghitare, e zuie di balon

! Vie pal cjapitul si fevele dome de negazion midiant di miegs verbai, cence considera altris pussibilitats,
tant che par esempli mots, mimiche, ma ancje il trema o il ridi tal fevela o curvis particolars te intonazion.

2 Funzion di negazion — semantiche — al & ancje cualchi prefis che si dopre intal procés di formazion des
peraulis par derivazion (cf. cap. 8.2.2), tant che in- ((1) pazient>impaczient), dis- ((ii) abitit>disabitdr) e mal- ((iii)
pazient>malpazient). La negazion di une frase si pues file ancje in altris manieris, par esempli cuntune frase
subordenade a une declarative che e aferme la so falsitat, tant che in (iv) E je une bausie che tu sedis restdt
indurmidit.

3 Par chel che al inten la presince o assence dal pronon sogjet aton cun negazion, si viodedi plui sot.

(4) c. Marie no sune la ghitare, ma il violin

3333333333

Sedi in (4b) che in (5) al & un contrast, che pero al € plui fuart in (5).

La posizion de particule negative no e jude dome in part par capi la diference tra lis dos
diviersis negazions. Cuant che si cjate denant di un element particolar, di fat, e je une negazion
parzial, biel che inte posizion preverbal e je poc clare, tal sens che par esempli si pues realiza
une negazion parzial cun miegs prosodics:

(4) d. Marie no sune la GHITARE*

Une negazion come in (4a), tal cas che cun miecs prosodics no si otignedin efiets di
focalizazion o di contrast, si slargje a ducj 1 elements a man drete de particule negative, ven a
stai ae part rematiche, che e dinee I’event descriviit dal predicat, cence dut cas diferenzia
I’element che si riferis (cf. Paslawska 2016).

A son doi gjenars di negazion: la negazion predicative frasal, che e a puartade sul predicat
e su ducj i siei costituents, e la negazion di costituent, cun puartade sui singui sintagmis cun
funzions sintatichis diferentis, sedi argomentals (cf. ’ogjet diret in (3b)) sedi circostanzials (cf.
(5), (7)). D1 un pont di viste semantic, la negazion relazional e pues vé valor privatif, duncje
indicd che nissun costituent cul valér di chel dineat al jentre inte situazion (cf.
Manzotti/Rigamonti 2001, 250-251), tant che in (9):

(6) Al a zuidt no masse ben

(7) Al a fat chel lavor no cun Martin — al a fat chel lavor no cate che al fos Martin
(8) Al a fat chel lavor no cun Martin, lu a fat cun Zuan

(9) Al a fat chel lavor cence Martin

A diference di chés altris negazions, la negazion privative no si realize cu la particule no,
ma metint denant dal costituent la preposizion cence. La negazion privative si pues dopra dome
tal cas di cualchi rapuart semantic, tant che strument, agjent, modalitat, che si esprimin cu la
preposizion cu. Par chel che al inten ’aspiet pragmatic, la negazion di costituent no di gjenar
privatif, aben che juste dal pont di viste gramatical (cun valor contrastif), no ven par solit
cjapade par buine in posizion final di frase, cf. (10a):

(10) a. "4l a fat chel lavér no cun Martin
L’esempli pero al devente gramatical se al ven zontat un tag coretif, cf. (10b):

(10) b. Al a fat chel lavor no cun Martin, ma cun Luzie

19.1.1. Sintassi de negazion

Par furlan, I’operador principal di polaritat negative e je la negazion no. Tant che negazion
di frase, cheste negazion si scuen cjata in posizion preverbal (o ben denant dal pronon aton,
come che si viodara plui indevant) cuant che dair dal verp al & un cuantificador negatif tant che
nissun o nuie, cuant che in posizion postverbal al ¢ un costituent introdusiit dal averbi e
coniunzion di increment nancje, che e zonte un altri element negatif o a di un altri o a di altris
za esprimits prime (cf. Bernini 2011, 942 pal omolic neanche par talian), o ben de coniunzion
negative aditive (incremental) ni o di un averbi negatif:

(11) No ai viodiit nissun

4 La stesse intonazion dut cas si le pues dopré ancje par negazions totils, par esempli in (4¢) Marie no sune
la GHITARE, no a propit timp par fdlu.

(12) Marie no a mangjdt nuie

(13) No vegnin nancje lor

(14) No scolti ni la musiche classiche ni il jazz
(15) No vignis mai a cjatami

La negazion no e pues ancje compari se il cuantificador negatif, o il costituent introdustit
di ni o di nancje o ben I’averbi negatif a son preverbai, in funzion di sogjet o di ogjet indiret
tant che esperient:

(16) Nissun nol é vigniit
(17) Ni a mi ni a Marie no nus plds la musiche caraibiche
(18) Nuie no mi fds pore

In ducj chescj cas no si trate di une dople negazion, ma ben di une negazion multiple (o
“negative concord”, cf. Labov 1972, 234, Giannakidou 1998, Zijelstra 2004): impen di ce che
al sucét te prime, di fat, no si anule il valor negatif,” ma ben si marche la negazion sedi tal verp
sedi in altris elements frasai.® Al contrari dal talian, il furlan, stant che al permet struturis tant
che n (16)-(18), al somee vé plui pussibilitats di variazion e svicinasi di plui al pol dal “strict
negative concord” (cf. Giannakidou 1998, 2000, 2006), ven a stai ae dibisugne di negazion
multiple cuant che in posizion preverbal al ¢ za un cuantificador negatif, intun nivel di “optional
strict negative concord”: la negazion multiple e je pussibile, ma no obligatorie (fenomen che si
lu cjate ancje in aree venite, cf. Poletto 2020, Garzonio 2021 e intal talian antic, cf.
Garzonio/Poletto 2011, 2012).”

Ancje intal cas che un cuantificador negatif si cjati in posizion preverbal intune frase
completive che e dipent di principal dineade, no si anule il valor negatif (in (19a) la negazion e
rimonte, come che si viodara plui indevant):

(19) a. No vuei che nissun al feveli di ché robe chi®
b. No vuei che nissun nol feveli di ché robe chi

La particule no e va duncje a cjapa la posizion che intes preposizions enunziativis par
regule e je risiervade al pronon clitic sogjet (cf. cap. 14.3.1), che intes frasis cun polaritat
negative nol ¢ presint, fale pe seconde persone singoldr e pe tierce persone singolar masculine.’
Il pronon aton sogjet di seconde persone singolar invezit al € simpri presint, in posizion
preverbal, daspo de particule negative. Pe tierce persone singolar masculine il pronon aton
sogjet al si cumbine cu la particule negative in nol. Intes proposizions enunziativis, di fat, tal
cas che a sedin altris elements clitics, la particule negative no ur sta denant:

(20) No tu sés inviddt

3 Par cheste reson, stant a Giannadikou (2006, 381), chescj “n-words” (Laka 1990, 108) no saressin dal dut
negatifs, ma a varessin une leture a miezis tra cuantificadors universai e esistenziai. Al va datr di cheste teorie, in
part modificantle, Zeijlstra (2022, 66-76).

§ La negazion no, ma ancje i cuantificadors negatifs o i costituents intodusiits di ni o nancje o averbis
negatifs tant che mai a anulin invezit il valor negatif di elements lessicai derivats cun prefissazion. La frase (v)
Ché robe chi no je impussibil e vil di fat di ‘Ché robe chi e je pussibile’.

7 Giannadikou (2006, 360) al marche un compuartament simil in catalan.

§ Diviers invezit il cas li che la negazion no e je presinte sedi te principal cul verp modal sedi inte
completive: (vi) No vuei che nol vegni significa infatti ‘O vuei che al vegni’, (vii) Nol pues no vigni ‘al scuen
vigni’, (viii) Nol a di no scrivi * Al pues scrivi’.

? In cualchi varietat furlane a puedin perd jessi presints. Ta chest cis a stan denant de negazion.

(21) No lu cognossin
(22) No nus le a dade
(23) No ‘nd é plui

3333333333

Intes preposizions interogativis negativis (cf. sot, § 19.3), cun inversion, il pronon clitic
sogjet al ven simpri esprimiit in presince de negazion:

(24) No vuelial vigni ancje lui?
(25) No vevino dit che lu compravin lor?

Tal cas che 1l stas des robis dineat al sedi chel esprimiit di une completive dipendente di
verps di opinion, di intenzion, di volontat o ben di verps copulatifs tant che somed e paré, la
negazion e pues ‘rimontad’ (neg-raising) dal pont di viste sintatic de completive ae rezinte, se
cheste no presente aspiet progressif o perfetif conclusif (cf. cap. 23), lant a cjapa la posizion
preverbal te rezidore, tant che in (26)-(29). Ta chest cas, la puartade de negazion si slargje a
dute la completive:

(26) No pensi che o rivarai a vigni (‘O pensi che no rivarai a vigni’)

(27) No vuelin che ju clamini (‘A vuelin che no ju clamini’)

(28) Nol somee che al vedi vingiit (Al somee che nol vedi vingiit”)

(29) No crot che e sepi alc de mé resistence (M. Della Schiava, INTERVISTE. La Italie
no si vise di no, 2012, https://www.lapatriedalfriul.org/interviste-la-italie-no-si-
vise-di-no/)

E a puartade largje ancje la negazion gjavade fiir di une frase, che e devente completive,
inte struture nol e che:

(30) In plui no a avigni, dal moment che la rivoluzion massmediatiche nol é che e finissi
dopo tré agns, come la vuere de Bosgne (A. Bellina, Sant Jacum, la che al finis il
mont, 1995)

Chest esempli di fat al viil di che ‘la rivoluzion massmediatiche no finis dopo tré agns’.

Inte completive a puedin ancje jessi presints elements a polaritat negative tant che fin a o
fintremai che:

(31) No pensi che o rivarai a vigni fin a Nadal
(32) No pensi che o rivarai a vigni fintremai che nol finira il cors

Tal cas che e sedi une coordenazion negative cuntune frase complesse dade di une
principal negative cuntun verp a rimonte e completive, tant che in (33), cheste coordenazion si
pues interpretdle come riferide ae principal o ben ae completive:

(33) No crot che al vignara Zuan, e nancje Sare

La coordenazion negative in (33) si pues di fat interpreta sedi tant che ‘e nancje Sare lu
crot’ (coordenazion ae principal) o tant che ‘e nancje Sare no vignara’ (coordenazion ae
completive). Lis dos carateristichis pene mostradis a son presintis ancje cun costruzions che a
marchin pussibilitat, tant che jessi pussibil/probabil e sigurece, tant che jessi sigiir, aben che in
chescj cas la negazion de principal no ecuivaledi dal pont di viste semantic ae negazion de
completive (cf. Manzotti/Rigamonti 2001, 279). La negazion no pues jessi interpretade come
riferide ae completive tal cas che te completive a sedin elements che a rinfuarcin la polaritat
negative, tant che in (34):

(34) No vuei par nuie che tu vegnis ancje tu

Cemiit che si a viodiit, no al pues jessi doprat ancje par dined dome un costituent de frase:
ta chest cas al sta denant dal costituent, tant che in chescj esemplis:

(35) Lis ativitats presentadis a puedin jessi praticadis ancje di un public no specialistic
(E. Adami, Sul troi des emozions, 2015)

(36) Se mi fermas culi no vares dit la robe plui impuartante sui rapuarts fra pre Checo
e la storie, la robe che a lui i stave plui a ciir e che no simpri i storics a tegnin a
ments (G.C. Menis, Pre Checo e la storie, 1990)

(37) O sintivi i miei paisans, fiir che cualchidun, che a bebeavin ben e no mdl (F. Rossi,
11161, 2004)

(38) Tant e tant, prime di riva li, tu scugnards deventd om e no l6f (F. Rossi, 11 I6f, 2004)

La negazion di un costituent e pues vé valor contrastif, ma no par fuarce (cf. parsore (7)
cence valor contrastif, (8) cun valor contrastif).

Nancje e ni a puedin dome fa part di une frase; il prin al introdiis une negazion che si
zonte a alc che al e za stat dineat prime; il secont al covente par coordena plui negazions, che a
puedin jessi di frase o ben di costituent de stesse. No, nissun, nuie e mai a puedin jessi sedi parts
costitutivis di une frase sedi forma (par lor cont) espressions indipendentis (negazions
olofrastichis o profrasis, cf. sot, § 19.8).

Prime si & viodit che la coordenazion di frasis negativis e pues jessi fate midiant dal
averbi aditif nancje, la coniunzion negative di increment ni o I’operadoér corelatif negatif ni ...
ni. Biel che lis ultimis dos struturis a marchin che doi stats di robis a vegnin presentats tant che
negatifs dal dut, nancje al compuarte un increment negatif rispiet al prin. Si ju pues dopra dome
se il secont event nol presupon il prin — ven a stai dome cuant che la negazion dal prin no pues
vé inferencis sul secont. Se doprat in contescj li che la negazion dal prin event e compuarte
ancje ché dal secont, il risultat al somee jessi poc acetabil:

(39) *’No mi a viodiit e no mi @ nancje saluddr'®

19.1.1.1. Subordenazion di frasis negativis

La subordenazion di une frase negative e covente par dinea un rapuart semantic tra il stat
des robis esprimudis de principal e chel esprimiit de subordenade. La subordenazion negative
si pues esprimile midiant de negazion di un costituent, che al a puartade suntune subordenade
di cualsisei fate:

(40) Lu a let no parce che i interessave, ma parce che al scugnive

Un cas particolar invezit al € chel che al a par introdutor negatif la particule cence, che e
compuarte la negazion no dome dal rapuart semantic tra i doi stats di robis, ma ancje de lor
concomitance (e je duncje une negazion no sintatiche, condizionade di un element che al esprim
in maniere intrinsiche esclusion e che duncje al contribuis ancje ae carateristiche de negazion
stesse). Lis subordenadis colegadis a son negativis, intun procés di downward entailing che al
rint no necessarie la negazion preverbal:

(41) Lu a fat cence volélu
(42) Ducj le maledis, ducj i spude in ghigne, ducj proteste cuintri di jé: e jé e va indenant
pe s6 strade cence scomponisi, cence ciri di justificdsi, cence movi un dét par

10 Un esempli di cheste fate si lu podarés fi dome cuntun rinfuarcitif dal rapuart di casualitit e duncje
presuposizion dal prin event dineét pe negazion dal secont: (39b) No mi a viodiit e duncje no mi a nancje saludit.

pardsi, cence spindi un carantan par che un gjorndl al scrivi almancul une rie in
so favor (J. Marchet, Patrie dal Friiil, 1950)

Par ultin, la subordenazion e pues jessi fate midiant di un introdutér che al marche la
sostituzion di un stat di robis cuntun altri, che si stime no jessi compatibil cun chel di prime,
stant che a son intun rapuart di events paradigmatic, li che si pues duncje v€, intun determinat
moment, dome un stat di robis e no chel altri. Chescj introdutors a son par esempli: impen di,
invezit di, in lic di, in pit di, al puest di, pluitost/pitost di/che."! La subordenade, a diference di
ce che al sucét cun cence, no je dal dut negative:

(43) Prove chel, prove chel altri, il baston, ma lafe si, impen di std dret, al colave simpri
tal mie¢ dai plats, e ducj fasevin bacan a spalis di chei che a restavin scuintidts (C.
Percoto, 11 solt dal Signor, 1887)

(44) ... cumo po che si sin intivats insom la vile in ché naie di galopins che a varan fat
Diu sa ce gnotolade, e che, masse passiits e plens di vin, in pit di ld a cjase a durmi
a stevin li a sburi fiir il morbin cjantagant a cualchi polzete, sior si cun chei si
impostais a fa compliments, ju benedis e ju cjaregais (C. Percoto, Il voli di chest
mont, 1863)

(45) Se tu fossis torndt a cjase prin, invezit di std a bati il fant ta la ostarie, tu varessis
podiit cjatd pront e cena (M. Ucel, Pais, 1974)

(46) E la int, cuant che ju viodeve a rivd, e lassave di gustd jé, pluitost di riscjd a no da
une bocjade ai cjans siors di Delsar (R. Puppo, Magari ancje, 1963)

(47) Evoaltris o savés che né furlans, pitost che tird ju il cjapiel e domandd la limuesine,
o preferin pati la fam (F. Placereani, Di ducj i dons dal Spiritussant, cumo al
covente il don dal coragjo, 1976)

La paradigmaticitat dai elements alternatifs e pues jessi dade, in plui che de coreference
dai sogjets de principdl e de subordenade, tant che intai esemplis pene lets, de identitat dal event
descrivit, fale che intun element:

(48) Invezit di mandd Zuan, al a manddt Simon

Cun di plui, cheste paradigmaticitdt e pues jessi dade di un rapuart di similaritit o
contiguitat logjiche e semantiche une vore fuarte tra i doi predicjats:

(49) Invezit di vuari Marie, si e inmaldt Zuan

La negazion cun pluitost/pitost di/che ¢ marche che il stat des robis descrivit de
subordenade al ven refudat dal sogjet de proposizion principal, che i preferis la alternative.

19.1.2. Negazion predicative frasal e indefinits

Tal cas che inte frase afermative a sedin presints indefinits tant che alc o cualchidun, la
negative che 1 corispuint e previodara i corispondents negatifs nuie o nissun; dut cas, a puedin
jessi presints ancje alc o nuie in contescj particolars, ven a stai 1) in negazions -eco; 2) cuant
che si focalize in sens coretif il valor semantic di alc o cualchidun, ven a stai cuant che a jessi
dineat nol ¢ il stat des robis in se, ma ben 1l significat ‘di poc valor’ trasmetit dal indefinit (cf.
(50)) o la cuantitdit numeriche ridusude, trasmetude dal indefinit (cf. (51)). I stes principis a
valin ancje par sintagmis indefinits tant che nons contabii cun denant I’articul indefinit.

(50) Nol a viodut cualchidun, al a viodiit il Pape!
(51) Nol jere cualchidun, a jerin centendrs di personis!

! Chescj introdutors no puedin rezi dome une subordenade, ma ancje un sintagme nominal.

19.2. No ... plui, (no ...) ancjemod no

Inte negazion de frase, cualchi volte no al ven acompagnat di altris elements. Dal pont di
viste temporal, la negazion no ... plui e va a dinea la continuazion o la ripetizion di une situazion
che invezit e sucedeve intun timp precedent. L’averbi plui al ven daiir dal verp finit, duncje,
intal cés, dal ausiliar:

(52) Simon nol va plui al stadi, al cjale la partide par television

(53) Rico nome in ché volte, cuant che no lu viodeé plui e cuant che no lu sinti plui a
cjantd cui compagns e cun Gusto Cosat, di sere, sot de lampadine, in place, si visa
che i voleve ben (R. Puppo, Par un pél, 1960)

(54) Diin ché volte no si a plui sintiit a fevelda di striis ad ér dal Cormor (C. Romanini,
La strie di Basandiele, 2016)

Ancje la negazion cun ancjemo no e previot une spiete temporal e e dinee che dentri di
ché e sedi sucedude la situazion descrivude. La espression ancjemao no e pues cjatasi in posizion
preverbal o postverbal. Tal secont cas in posizion preverbal e a di jessi la negazion no (cf. (53));
tal prin cas invezit e je bessole, tant che in (54):

(55) Esetal 1972 a Petean o vin impardt che i fassiscj no jerin ancjemo no stdts bandits
de Storie (A. Floramo, Cuintristorie dal Niifcent 1970-1980, 2011)

(56) Ma al é muart dal 1986 cence che chest invit al fos stdt cjapat su e putrop no lu é,
ancjemo no, in di di vué, 46 agns dopo'*
(https://www.facebook.com/25mda/posts/1379106702421202/)

19.3. Interogativis alternativis diretis
Si cjali ’esempli (57):
(57) No dstu cjalade la partide?

In chest cas o vin a ce fa cuntune cussi clamade interogative alternative direte. Cheste
frase, aben che e previodi une struture cun negazion, ¢ ‘rimande’ la assegnazion dai valors di
veretat al interlocutdr, duncje no a valor negatif e e met in vore un bias in chel che al scolte
(cemiit che al sucét ancje intes interogativis alternativis a polaritdt positive). Rispiet a une
interogative no negative, cheste struture e je peade a une spiete di bande di cui che al fevele,
che si pues rinfuarca midiant di mieg¢s prosodics (cjalcjant chel cjalade o algant la vos te part
final di partide). Cun di plui, chestis spietis a puedin jessi rinfuar¢adis inmo di plui doprant
mighe (su chel cont, si viodedi plui sot al § 19.4), che al rint une vore fuartis lis spietis positivis
se acompagnat di cressite de vos e di une curve intonative che si sbasse (cf. fig. 01). La
interogative e cjape su caratar di cridade se invezit la curve intonative e je plate e la enfasi e je
su cjalade, mighe (cf. fig. 02, cf. Manzotti/Rigamonti 2001, 275 pe stesse struture par talian),
ma in chest cas il verp al ¢ intun timp cun valor epistemic, tant che il futir (cf.
Roseano/Vanrell/Prieto 2015, 139 par considerazions fonologjichis su chest argoment).

12 Grafie origjinil: “Ma al é muart dal 1986 cence che chest invit al fos stdt cjapat su e putrop no lu é,
ancjemo no, in di di vué, 46 agns dopo™.

(elaborazion grafiche: P. Roseano)

Fig. 02:Curve intonative interogative alternative direte cun valor di cridade
(elaborazion grafiche: P. Roseano)

19.4. Rinfuargadors de negazion

19.4.1. Mighe

La negazion no e pues jessi acompagnade ancje de particule mighe (in diviersis varietats
di dut il Fritl, massime ta chel di mieg, migo), che si cjate intune posizion postverbal, che e
pues jessi dopo dal verp finit, ma tal cas ancje dopo di participis o infinits) (cf. (58)), lant a
forma une negazion discontinue. Bessole, cheste particule e pues jessi ancje negazion frasal,
lant a cjapa, tes frasis declarativis, la posizion preverbal (tal cas di pronons clitics no sogjet, si
le cjate prime), li che par solit al ¢ il dineador no (si leiedi sot pes restrizions di focus che e
puarte cheste posizion), o di un costituent, in posizion precedente. Intes interogativis negativis
cun valor frasdl compagn aes interogativis alternativis indiretis menzonadis parsore, al sta
invezit in posizion postverbal, sedi cuant che al acompagne la negazion no (60), sedi cuant che
al costituis la negazion par so cont (61):

(58) «Po, Vire, no soi mighe un plevan, jo! Metite tu, se tu ds ché!» (M. Ucel, Pais,
1974)

(59) Aljere partit cun nivel e cul plomp, mighe cu la sclope, che a lui no i lave la sclope
(M. Ucel, Pais, 1974)

(60) Nol vignara mighe a cjolilu, no? (D. Virgili, Paisanis, 1984)

(61) E je ise mighe in parintdt cun chel grant architet? (S. Carrozzo, Piculis storiis di
mafie furlane, 2014)

(62) Astu mighe un fulminant?

Come che si ¢ za dit, cuant che al ¢ element discontinui, mighe al pues sta in diviersis
posizions postverbals, ancje tal cas di participis, ma nol somee che chescj cés si podedin cjapa
par bogns te stesse maniere, cemit che a mostrin chescj esemplis:

(63) a. Nol pues mighe jessi stdt clamdt di Zuan!
b. Nol pues jessi mighe stdt clamdt di Zuan!
c. *Nol pues jessi stdt mighe clamdt di Zuan!
d. ’Nol pues jessi stdt clamdt mighe di Zuan!

Par cuintri, no si pues cjata in posizion final di frase come in (61e):
(63) e. *Nol pues jessi stdt clamdt di Zuan mighe!

Mighe preverbal al e di par se une negazion, che e val tant che la negazion discontinue
cun mighe, ancje se, daiir de ipotesi di Magistro (2022) pal talian, al ¢ probabil che al cjapi la
funzion di focus coretif, duncje mancul larc; la presince di no e pues produsi une dople
negazion, lant duncje a dinea la negazion: sul cont di (64c) 1 judizis a son une vore contraris.
Plui clars 1 judizis in (65b) e (66b), li che mighe al fas part di une preposizion principal elitiche.

(64) a. Mighe o fumi!

b. No fumi mighe!

c. “Mighe no fumi!
(65) a. Mighe che al sedi stupit, ma nol studie!

b. *Mighe che nol sedi stupit, ma nol studie!
(66) a. Mighe che al sedi puar, al é cragnin!

b. *Mighe che nol sedi puar, al é cragnin/

La compatibilitat de negazion discontinue cun mighe e altris elements di polaritat negative
che a rinfuarcin la negazion no somee acetabile, si che no si ¢ in cunvigne cui judizis sui
esemplis in (65) e (66), aben che par dutis lis dés a son di plui i judizis che a stimin che no
podedin jessi cjapadis par buinis:

(67) "No mi plds mighe nuie

(68) "*No mi plds mighe gran

Se chel altri element negatif al € negazion predicative di costituent, no je negazion dople,
ma si rinfuarce la negazion; cussi, 1 esemplis in (67)-(68) a vuelin di ‘al ¢ biel”:

(69) Nol é migo nuie brut!

(70) Nol e mighe nuie mal!

La compatibilitat di mighe cun altris averbis e zontis e la s6 posizion relative no son simpri
claris. Cussi, se 1 esemplis (71a), (72a) e (72b) a son formats ben e i esemplis (71b), (72¢),
(72d), (73a), (73c) e (74a) no son pussibii, par chei altris esemplis 1 judizis dai fevelants a son
in contrast.

(71) a. No an mighe plui clamat

. *No an clamdt plui mighe

. "®No an plui mighe clamdt

. "No an clamdt mighe plui

. Zuan mighe saraial za partit?

. Zuan saraial mighe za partit?

*Zuan saraial partit mighe za?

. *Zuan saraial partit za mighe?

*Di ché volte nol a mighe plui simpri fat cussi

. ®Di ché volte nol a plui mighe simpri fat cussi

*Di ché volte nol a plui simpri mighe fat cussi

. *Di ché volte, par solit, no an mighe plui simpri fat cussi
. "*Di ché volte, par solit, no an fat mighe plui simpri cussi
. "*Di ché volte, par solit, no an mighe fat plui simpri cussi
. ®Di ché volte, par solit, no an mighe plui fat simpri cussi

(72)

(73)

(74)

OO o PO oTDALTD A0 o

Mighe al somee duncje sta denant, in gjeneral, di averbis tant che za e p/ui, ma intal secont
cas dome se no son altris averbis (pal talian, cf. Zanuttini 1997, 62, Cruschina/Ledgeway 2016,
559-560).

Mighe al pues ancje jessi negazion predicative di costituent, tant che in (75):

(75) Mighe mal.
In contescj interogatifs mighe al pues cjapa valor pragmatic morestant, di mtt di rindi la
domande mancul categoriche o coercitive:

(76) Astu mighe dis euros di prestimi?
L’esempli (76) si podares di fat parafrasa come ‘no astu par cas dis euros di prestami?’.

Cemiit che al ven mostrat di Cinque (1976) pal talian mica, mighe, aben che al vedi ancje
la funzion di rinfuar¢a la negazion (tant che 1 elements presentats intal paragraf seguitif (§
19.4.2), come tal talian setentrional e tal toscan (cf. Cerruti 2009, 170, Poletto 2016, 835), al
met in vore une presuposizion'? che e dinee une spiete di cualchidun (cf. ancje Schwarze 2009,
514; par analisis plui resintis di mica intal talian, di prospetivis diferentis, cf. Thaler 2016,
Frana/Rawlins 2019, Cerruti 2020, Garzonio 2020; par varietats de Italie Nord-ocidental cf.
Manzini/Savoia 2002, cap. 3.2, Cerruti 2018). Chest cualchidun, intes frasis declarativis, al
cjape dentri fevelant e interlocutér o dome I'interlocutér (cf. 77), biel che intes interogativis
(78) e intes imperativis al ¢ il fevelant (cf. Cinque 1976, 104-106).

(77) No le an mighe sielte a cas, ché date! (A. Floramo, Cuintristorie dal Niifcent 1920-
1930, 2011)

(78) Par cent e sessantesiet francs no mi fasara mighe cori dut [’an? (R. Puppo, Par un
pél, 1960)

Stant a ce che al a rilevat Cinque (1976, 107) pal talian, mighe no si pues dopra nancje
par furlan in frasis che a metin in vore presuposizions tant che, par esempli, preposizions
complement di verps performatifs:

13 La presuposizion e je une inference pragmatiche, ven a stii une informazion implicite, che, ancje se
metude in vore di miegs linguistics, e dipent une vore di fators contestuai.

(79) a. *O soi content che Marc nol sedi mighe rivat ultin
b. *O soi content che Marc nol sedi rivdt mighe ultin
(80) *O ai fat fente di no jessi mighe strac
(81) *Lu ai obledt a no jessi mighe
(82) a. *La acuse che no mi fasi mighe cjatd e je triste
b. *La acuse che no mi fasi cjatd mighe e je triste
(83) *Nol e pussibil che no ti interessi mighe
(84) *O voi vie, se nol rive mighe, tra cinc miniits
(85) *Ti ordeni di no jessi mighe!
(86) *Ti domandi di no ddi mighe cuarde**
(87) *Tidis che nol pues vigni mighe

3333333333

Cualchidun dai contescj presuposizionai li che intal venit al somee obleat 'tis de particule
— tant che la relative restritive in (104) (cf. Pescarini 2005, 285-286), al somee escludi la s6
presince intal furlan (te stesse maniere che al a marcat Cinque (1976,107) pal talian). Altris
invezit, li che tal venit al & dificil dopra chel element, par furlan a somein acetabii, ancje se no
son propit la forme mior (cf. (105)), duncje cun restrizions diferentis pal Gis di mighe cui nons
di classe rispiet al venit:

(88) *Ché li e je la fantate che no viil mighe che si le invidi a bala
(89) )Ché li e je une fantate che no viil mighe che si le invidi a bald

Mighe e somee une forme acetabile, ma no otimal, inte frase sclapade (cleft sentence):
(90) MAl é Pieri che nol viil mighe ld

Te stesse maniere, mighe si pues dopra cun ipotetichis e temporals periferichis (su chest
cont, cf. Haegeman 2010) come in (91a) e (92a) ma no cun ipotetichis e temporals centrals (cun
valor contrastif), come in (91b) e (92b):

(91) a. Se nol rive mighe, no je colpe mé
b. *Se nol rive mighe, lino a bevi alc?

(92) a. Tu mi clamis simpri parcé che tu tu ds timp, cuant che jo no ai mighe timp di
pierdi
b. *Tu mi clamis cuant che no ai mighe timp

Cui verba dicendi, mighe intal complement frasal al cree judizis in contrast; al somee che
la acetabilitat e sedi peade in maniere determinante de posizion stesse di mighe, che e rint la
frase mancul acetabile se si cjate ae fin de frase:

(93) "0 crét che Zuan nol vegni mighe, vué
(94) *Mi a garantit che nol sarés mighe vigniit
(95) *Mi a garantit che nol sarés vigniit mighe'”
(96) °Ti dis che nol pues mighe vigni

In contesc) imperatifs negatifs, che par furlan a domandin la forme perifrastiche no+
sta+infinit, mighe al tint a cjapa la posizion a man drete dal imperatif di szd, intant che la
posizione a man drete dal infinit e somee mancul buine:

11 judizis sui esemplis (79)-(82a) e (86) no son, dut cis, dal dut in acuardi.

15 In frase semplice, al somee che no si podedi cjapd par buine la posizion final di frase: (ix) Nol sarés
vigniit mighe!

Version: 15/09/2025



i -] mpgrd
. Lanegazion A PE LENGHE
2 FURLANE

(97) a. No stait mighe a bevi chel vinat!
b. \No stait a bevi mighe chel vinat!
(98) a. No std mighe a vigni!
b. ’No std a vigni mighe!
(99) a. No stait mighe a pierdi timp!
b. °No stait a pierdi mighe timp!

Si ¢ pero viodit che mighe in furlan al a un @s plui larc di ce che al sucét cun mica tal
talian standard. Mighe, dut cas, al somee compatibil ancje cun contescj li che al covente dome
a rinfuar¢a la negazion, dineant une spiete implicite, no metude in vore dal contest, come che a
an marcat Casalicchio/Cordin (2020, 188) pal Trentin central (che di li a vegnin adatats 1
esemplis):

(100) a. No viét la ore di viodiju. Ma no varessin mighe di jessi lontans, a son partits di
ré oris
b. No viét la ore di viodiju. Ma no varessin di jessi mighe lontans, a son partits di
Iré oris

(101) a. Chel disen [i lu ai fat ancje jo a scuele. Ma no lu varan mighe copiat di me, parce
che jo o ai cjapdt un 4
b. Chel disen Ii lu ai fat ancje jo a scuele. Ma no lu varan copidt mighe di me, parce
che jo o ai cjapdt un 4

Dut cas, I'(s di mighe tant che particule negative uniche al somee jessi mancul acetabil
che in varietats di talian setentrional tant che chés descrivudis di Pescarini (2005) e in cetanc;j
cas si compuarte in maniere diferente. I esemplis (105)-(106), che in veronés a son ben formats
(cf. Pescarini 2005, 284-285), in furlan si puedin fa, ma no son otimai, o a son impussibii, tant
che par esempli intes interogativis disiuntivis (cf. (104)); in (105) il furlan si compuarte tant
che il talian (cf. Cinque 1976, 102). In (103) mighe al somee zonta une componente di
mirativitat (cf. Squartini 2017):

(102) “Mighe al é frét!

(103) Mangjistu mighe la mignestre?!?

(104) *I'uelistu o vuelistu mighe?

(105) *Cui no puedial mighe vigni?

(106) *No lant mighe fiir di tré agns, si jere dismentedt di cemiit che al jere fat il mont

Mighe al e dal dut compatibil cun relativis no restritivis, tant che par talian (cf. Cinque
1976, 107), che no crein contescj presuposizionai:

(107) To cusin, che nol é mighe un stupit, al a simpri refuddt di colabora

Te stesse maniere dal talian (cf. Cinque 1976, 102) e dal veronés (cf. Pescarini 2005,
286), invezit, la frase (108) e je impussibile, lant a marca une cierte incompatibilitat tra timps
che a segnalin anterioritat e lis spietis introdusudis di mighe:

(108) Mi a regalat chei libris che nol leieve mighe

Cemiit che al ¢ stat notat di Penello/Pescarini (2008, 44-45), no ducj i parés a son
dacuardi, ancje di bande di informadoérs furlans, sul cont de compatibilitat di mighe cun zontis
temporals che a marchin une durade (cf. (109)) e cun averbis scalars (cf. (110)). Mighe invezit
al & dal dut compatibil cul averbi za (cf. (111)):

(109) *Nol cjale mighe la television di tré agns
(110) **Nol a cjaldt la television e nol @ mighe let nancje un libri
(111) No lu a mighe za finit il libri

Al contrari di ce che al e stat marcat di Penello/Pescarini (2008, 45-46) par varietats
venitis, almancul te zone di Padue, la interpretazion di frasis negativis cun mighe no somee jessi
di regule sensibile ae posizion de particule e/o al so Gs ‘assollit’ o in compagnie di altre
negazion. Si cjaledin chestis frasis (112a)-(112d):

(112) a. Mighe i ai dat 100 euros!
b. No i ai mighe dat 100 euros!
c. No i ai ddt mighe 100 euros!
d. Mighe no i ai dat 100 euros!

Stant ai risultats di un test cun informadérs dal Fritl centri-oriental, di fat, ducj 1 cuatri
esemplis a somein podé volé di sedi ‘I ai dat mancul di 100 euros’, sedi “No 1 ai dat nuie’, ancje
se nol ¢ acuardi intai judizis.'® Mancul univoc il cés li che te costruzion al € un verp cun valér
modal; cf. (113a)-(113c):

(113) a. No tu ds mighe di la!
b. Mighe tu ds di la!
c. Mighe no tu das di la!

Par (113a) e somee jessi pussibile dome la leture “Nol covente che tu vadis’, biel che par
(113b) une maiorance di informadors e stime pussibile dome cheste leture, ma e je ancje la
indicazion che la uniche leture e sedi ‘Ti € improibit’ di 1a’; par (113c), infin, stant a une pigule
maiorance di informadérs, e je pussibile dome la leture “Nol covente che tu vadis’, par altris
dut cas la leture e je ambigue, massime la indicazion che (113b) al podedi vé ancje valor
proibitif no somee corispuindi a ce che al ¢ stat cjatat fir di Penello/Pescarini (2008, 52-54) pes
varietits venitis, che a somein escludi cheste leture.

19.4.2. Altris rinfuarcadors e manieris par esprimi la negazion

In plui de particule no, la negazion si le pues esprimi ancje midiant di altris elements a
polaritat negative — peraulis o sintagmis — che a puedin jessi doprats di besséi o in co-ocorence
cun no, in chest cas rinfuarcantlu. Tra di chestis, si segnalin cree, fregul, gran, pic, par nuie,
nancje par insium, nancje un fregul, nancje un fri¢, nancje un pél, dopradis sedi par contradi
une afermazion, sedi par esprimi disacuardi o dinei. Jenfri chescj, par nuie, nancje par insium,
nancje un frig, nancje un pél, un osti a puedin forma rispuestis framentariis o fa part di une
frase; chei altris elements a puedin dome fa part di une frase, li che a acompagnin la negazion
no:

(114) IVegnial ancje lui? Nancje par insium!
(115) Ti plasial chest libri? Par nuie!

(116) No mi plas fregul!

(117) Nol é nuie biel

(118) No lu crot gran

19.6. Nuie tant che modificaddr dal sostantif

Nuie si pues dopralu tant che modificadér di un sostantif, cun ché di dinea la s6 esistence,
in frasis cence verp:

16 Par (112a)-(112c) di fat cualchi informadoér al limite la leture a ‘I ai dit mancul di 100 euros’, par (112d)
a ‘No i ai dat nuie’.

(119) Ma nuie messe in ché domenie, tal convent di Hochwort (P. Menis, La setemane
rosse, 1949)

(120) Ah, puar mai me: nuie aghe, nuie cjastinis, e cun chel porco a saran sigiirs altris
dis agns di purgatori! (Spirt Anomin, La procession, 2009)

(121) Al pér cualchi volte di no, ma i furlans a an une religjon che, forsit, e sarés plasude
une vore a nestri Signér: pocje o nuie teologjie e grande pratiche (R. Puppo,
Magari ancje, 1983)

Tant che determinant, nissun al selezione un articul partitif, tant che in (122) e (123):

(122) La jurie, li che no crodi valevul nissun dai lavors presentdts, e pues decidi di no da
un o plui dai premis previodiits (F. Rossi, Concors par tescj cinematografics in
lenghe furlane, 2015)

(123) Magari cussi no, stant che si cjatin une vore lontans dal Friiil, no vin podiit viodi
nissun dai apontaments che a jerin dentri di chel program sflandorés (M. Stolfo,
Suns Europe, une braure furlane cence confins, 2015)

19.7. Os particolars di nissun e nuie

Te espression no jessi nissun, nissun al sta par ‘persone no impuartante, persone di poc
cont’; te stesse maniere, nuie te espression nol e nuie al viil di ‘robe di poc cont’. Ancje di nuie,
tant che par es. in:

(124) Al € un lavorut di nuie al viil di “di poc cont, facil’

19.8. No profrase

Parsore si ¢ viodit che cualchi element che al esprim negazion al pues jessi doprat di
bessdl (o tal cas acompagnat di interiezions, par altris elements si viodi sot), lant duncje a forma
une profrase, ven a stai un element invariabil che 1 da une polaritat a un enunziat presint intal
contest subit prime, o ben 1’antecedent (che al pues jessi ancje sotintindit, ma che si pues dedusi
dal contest), che la profrase e a il stes so contignilit proposizional (tal cas cun modifichis
deitichis, tant che in (125)-(127)). In chest cas la polaritat e je negative (biel che si, doprat di
bessol, al & profrase che al puarte polaritat positive; cf. Bernini 22001). Chescj elements, simpri
anaforics, a son, par es. nissun, mai, ma massime no, che si diferenzie dal dineadér che o vin
pene fevelat: no negazion profrase e a vocal semivierte (/na/), intant che il dineador al a vocal
semisierade (/no/).

(125) A: Ise rivade Marie? B: No (‘Marie no je rivade’)
(126) A: Astu viodiit gno cusin? B: No (‘jo no ai viodit fo cusin)
(127) A: Ti plasie la s6 cjamese? B: No (‘a mi no mi plas la s6 cjamese’)

Chescj antecedents a puedin ancje jessi subordenats, tant che intes interogativis indiretis
subordenadis a di un verp come domanda:

(128) A: Mi an domanddt se tu vegnis? B: No
(129) A: Mi domandavi se no varessin di invida ancje Michél! B: No

Come che si pues viodi, in (128) no tant che repliche a di un antecedent subordenat
declaratif al sta par un disacuardi negatif, in (129), tant che repliche a di un antecedent
subordenat declaratif, al sta par acuardi negatif.

Cemiit che al & stat mostrat di Bernini (*2001, 177), la funzion di chestis profrasis ¢ je, in
pratiche, ché di repliche a enunziats che a puedin jessi interogatifs (cf. (128)-(129)), declaratifs
(ctf. (130)) o ben jussifs (cf. (131)):

(130) A: Zuan al é plui grues di te. B: No
(131) A: Tas mo’! B: No

Tal cas che e sedi une rispueste a un enunziat interogatif negatif, la profrase no no fas di
negazion ac domande, ma ben di conferme dal contigniit negatif de stesse (cf. (132)):

(132) A: No vadistu al cine? B: No

In (132) No al sta par ‘no voi al cine’, intune conferme, duncje, dal significat negatif de
domande.

Tant che elements anaforics, chestis profrasis a contribuissin a crea coesion testual, come
che al ven mostrat in maniere plui clare in contescj contrastifs (cf. (133)) o di rispueste a
interogativis indiretis (cf. (134)):

(133) Sare e studie, s sir no
(134) Mi an domandat se o voi ancje jo, ma ur ai dit di no

Denant di no si puedin cjata ancje averbis modai o espressions averbials cun valor modal
tant che salacor, forsit, di sigiir, pardabon:

(135) A: Tegnistu ancje tu? B: Forsit no

Altre funzion des profrasis e je ché di articola il discors. Bernini (*2001, 181) al mostre
contescj e valors diferents, pal talian, che si cjatin ancje par furlan, ven a stai:

a) autocorezion (cf. (136));

b) control de ricezion dal messag¢. In chest cas al ven pronunziat cuntune intonazion
assendente, interogative (cf. (137) e fig. 03);

c) sorprese. In chest cés al ven pronunziat cuntune intonazion medie o alte (cf. (138) e
fig. 04);

d) coinvolziment, partecipazion (e tal cas sorprese), pronunziat cuntune intonazion alte-
assendente (simile a ché di prime) e slungjant la vocal, in reazion a un enunziit negatif (cf.
(139) e fig. 05):

(136) Luise e a 74, no, 76 agns

(137) Tu vegnis a cene, no? (cf. Roseano/Vanrell/Prieto 2015, 137)

(138) A: Astu saviit che al é muart Sandri? B: No!

(139) A: No ai plui viodude t6 siir. B: No!

In (138) e (139) dut cas, no nol a funzion di dinea I’enunziat di prime (o di rispuindi in
maniere negative ae domande), ma ben, juste apont, chel di esprimi sorprese (cf.
Floricic/Mignon 2007, 118).

I1 valor di sorprese che si € dit in ¢) al pues jessi ancje in reazion no a di un enunziat, ma
a di une situazion. La profrase no e pues ancje jessi doprade tant che reazion negative a une
situazion (e duncje no a un enunziat) displasevule, malvolude, fastidiose

In costruzions cun frasis dividudis, la profrase no no a la funzion di rapresenta une frase
interie, ma e covente dome a gjavai fiir la s6 polaritat negative (cf. Bernini 22001, 184, Poletto
2008):

(140) a. A: Lu an puartdt a cjase! B: No che no lu an puartdt a cjase!

Stesse funzion al a no (che, come che si ¢ viodit, al ¢ diferent dal operador negatif
preverbal) in posizion a man drete dal verp:

(140) b. A: Lu an puartat a cjase! B: No lu an puartat no a cjase!

19.8.1. Sintassi di no profrase

Tal cas che al sedi profrase, te stesse maniere dal talian (cf. Bernini 2001, 185-200), no
al pues jessi profrase di bessol o acompagnat di elements che i stan denant o dafir; la profrase e
pues jessi indipendente, coordenade o dipendente.

I elements che a puedin sta denant di no a puedin jessi elements tematics cun funzion di
sogjet (sintagmis nominai) (cf. (141)), cun funzion argomental (cf. (142)) o di circostant (cf.
(143)) (sintagmis preposizionai), averbis o sintagmis averbidi (cf. (144)) o frasis subordenadis
circostanzials (cf. (145)). Denant di no profrase si pues ancje vé une frase completive (cf. (146)),
e la profrase e pues jessi in contraposizion (cf. (147)); par siera, la profrase negative e pues vé
denant un adietif o un non che a fasin part di un sintagme nominal dal enunziat rapresentat de
profrase (cf. 148)):

(141) Simon al studie, 50 siir no

(142) A mi mi plasin, a ti no

(143) A: Isal rivdt? B: Pal moment no

(144) A: Astu un lapis? B: Chi no

(145) A: Tegnistu ancje tu? B: Se o lais lunis, no

(146) A: Ti vevi dit che tu vignissis ancje tu B: Che o vignis ancje jo, no!

(147) A: Sastu che Marie e je in ospeddl? B: Che e je in ospeddl no, ma o savevi che no
stave ben

(148) A: Séstu tifos dal Udin? B: Tifés no, ma mi interessi

Dair di no profrase si puedin cjata elements rinfuarcadors de negazion, che in gjenar a
formin un grup intonatif par cont lor:

(149) A: Astu fam? B: No, par nuie
La profrase no si pues ancje ripetile:
(150) A: Tegnistu ancje tu? B: No, no

La profrase no e pues jessi coordenade ae profrase si in rispuestis tant che in (151) e (152).
Te prime, la rispueste e sta par ‘par cierts aspiets si, par altris no’, te seconde ¢ marche
malsigurece di bande dal interlocutor. Si e no tant che modificador di sintagmis nominai
cuantificats al sta par “uns’, tant che in (153). Infin, se coordenats de disiunzion o, a costituissin
domande disiuntive cun esplicitazion des dos rispuestis pussibilis (cf. (154):

(151) La domande che o podin fdsi a rivuart di chest fat e je duncje cheste: chescj suspiets
ano ce fa cu lis teoriis e lis posizions politichis a pro dal Friil di Tellini? E ancje:
lis posizions esplicitadis daspo de vuere di Tellini sono za madressudis tal so
pinsir? La rispueste e podares jessi: si e no (D. Toffoli, Il lunari mai jessiit - Tellini
te prime vuere mondidl, 2004)

(152) A: Ur ise plasude la mostre? B: Ni si ni no

(153) Il non di Fausto al é ancjemo vif intor pal Friiil, cundut che la sé azion politiche
tal Moviment e je durade si e no cinc agns (A. Ceschia, Tal non di Fausto Schiavi,
2012)

(154) E il barbe, dapriif: «Viistu vélu si o no?» (M. Ucel, Pais, 1974)

No al pues ancje costitui frasis dipendentis in costruts condizionai (155), in completivis
(156), in comparativis (157), relativis (158) o, coordenét cun si, in interogativis indiretis (159):

(155) E lui - gjo - che al stei atent a ce che al fds, se no o cambii paron e o voi a vore a
Clanfurt (R. Puppo, Par un pél, 1960)

(156) Mi a rispuindiit di no

(157) Al a plui dispés pierdiit che no

(158) O sai a cui che tu ds tabaidt e a cui no

(159) Vegnistu? Dimi se si o no

La profrase no e pues vé denant ancje 1’averbi interogatif parcé in domandis diretis che a
puedin jessi caraterizadis di polemiche e/o enfasi o vé valor concessif:

(160) Par porzions si intint, par esempli, une pome interie (milug, pirug, narang) o 2-3
piculis (armelins, ciespis), un plat di salate, mieg¢ plat di verduris cuetis e, parce
no, une biele tace di struc o di centrifugat
(http://www.aas3.sanita.fvg.it/fur/azienda_informa/whatsaas3/approfondimento_fr
utta verdura.html)

Denant di no si puedin cjata ancje i pronons interogatifs cui, cuant e ce. Cul ultin al pues
la a costitui une interogative cun valor contrastif, che e va a dinea une frase negative:

(161) E jere un biel tai di femine, ce no! (D. Virgili, Paisanis, 1984)
Il stes valor lu a ancje la esclamazion po no!

A domandis dal tip Parce? Si pues rispuindi cu la formule idiomatizade Parce che di no!,
li che parcé che e je coniunzion subordenante causal.

Daiir di ce che al ¢ stat viodiit di Bernini (2001, 189) pal talian, ancje tal furlan i elements
che a stan denant de profrase no a puedin somea in co-ocorence. In chest cas, I’ordin relatif al
¢ averbi interogatif + (averbi modal) + (element tematic) + (averbi modal) + (element tematic)
+ profrase.

19.9. Negazion esclusive-restritive

Un gjenar particolar di negazion al ¢ chel de negazion esclusive-restritive, che e je
caraterizade in pratiche di doi costruts, no ... che ... e no ... se no ... No — che nol pues jessi
sostituit cun nissun altri element negatif — al sta denant di une forme finide di verp, biel che che
o0 se no si lu cjate a man drete:

(162) Nol mangje che luianie
(163) Nol cjante se no la sere

Cun cheste struture no si dinee I’event verbal in se, ma ben proposizions alternativis
evocadis. In pratiche, la struture 1 corispuint a frasis afermativis cun nome/dome (ct. (165b),
(166b) e (167b)). E pues meti in vore ancje une leture valutative, tant che in (164):

(164) Nol é che un balon

La negazion esclusive-restritive no pues jessi fate in frasis za negativis. La negazion
esclusive-restritive e pues jessi metude in vore suntun costituent verbal o no verbal. Se il

costituent al € no verbal — sintagme nominal, sintagme adietival, sintagme averbial, sintagme
preposizional o completive no introdusude dome di che — al pues previodi un antecedent (165)
o no vélu (166). Il costituent nol pues jessi dominat di un altri sintagme (cf. (167a) vs. (167b))
o jessi introdusit di averbidi cun valor aversatif:

(165) a. Nol béf altri che neri
b. Al béf nome neri

(166) a. Nol béf se no neri
b. Al béf nome neri

(167) a. Nol a let che un libri di flabis
b. *Nol a let un libri che di flabis
c. *A4l a let un libri nome di flabis

Tal cas che la costruzion e sedi no ... se no ... e par mancul pussibile la presince dal
antecedent (cf. (168)):

(168) " Nol béf altri se no neri

Tal cas che la negazion e vedi efiet suntun costituent verbal, si pues vé il stes gjenar di
struturis (cul stes limit di antecedent ae costruzion no ... se no ...), ma ancje costruzions li che
il verp al € fd; in chest cas, se la costruzion e je no ... se no ..., bisugne che al sedi I’antecedent
altri:

(169) Nol fds altri se no mangjd

Al contrari di no ... che, no ... se no ... e je une costruzion bipartide, li che lis dos parts a
puedin ancje jessi dividudis, tant che in (170a)-(170b):

(170) a. No ai viodiit se no dés personis
b. No ai viodiit nuie, se no dos personis

La part introdusude di se no ... e introd{is une ecezion rispiet ae cuantificazion universal
negative introdusude di no ...

La interpretazion de costruzion cul verp fd e pues jessi scalar, ven a stai che 1’event si
cjate ‘in bas’ intune scjale tra doi stats di robis in alternative tra di 16r, ma par regule al ¢
cuantificant. E a duncje un valor intensificatif, di mit che I’event verbal si slargjedi su dut un
interval temporal (cf. Manzotti/Rigamonti 2001, 316-317 pal talian). Cemit che a marchin 1
stes autors pal talian (cf. Manzotti/Rigamonti 2001, 317), dut cas, ancje par furlan la leture
cuantificante e oblee a tré restrizions inte costruzion: a) no puedin jessi verps statifs o doprats
in maniere stative (cf. cap. 23) pal valor eventual de costruzion; b) par chest istés motif, chei
verps a varan di jessi duratifs o iterabii tal cas che a sedin puntuai (cf. cap. 23), e c) intal
sintagme verbal no an di jessi presints costituents se no focalizats.

19.10. Negazion espletive

In cualchi struture, la particule negative no (cun mancul frecuence mai) no a valor negatif
¢ ¢ je element dome facoltatif. In particolar, tant che intal talian (cf. Salvi/Vanelli 2004, 316)
chest Gs si cjate in frasis esclamativis (cf. (171)), ancje introdusit di ce che o cun cuantificadors
che a indichin grande cuantitat (cf. (172)), o che a pandin incredulitat, in frasis che a an dentri
elements che a mostrin che une situazion si € cuasi inverade (cf. (173)), o introdusudis di fin
(tant) che, fintremai che (cf. (174)), proposizions comparativis (cf. (175)), proposizions
temporals introdusudis di prin che, se a an un valor volitif (cf. 176), proposizions completivis
volitivis introdusudis di cuissa che (cf. 177), interogativis (retorichis) che si spietisi rispueste

negative (cf. (178)), costruts ecetuatifs introdustts di a/ mancul che (cf. 179) o costruzions de
fate no x cence che y (cf. 180):

(171) Ce che nol fasares par vinci! (ancje, ma mancul usual: (162a) Ce che al fasarés par
vincil)

(172) Tropis voltis che (no) ti ai clamat!

(173) Par un pél no lu pierdevi! (ancje, ma mancul usual: (164a) Par un pél lu pierdevi!)

(174) No ti fevelarai fintremai che no tu domandis scuse (ancje, ma mancul usual: (165a)
No ti fevelarai fintremai che tu domandis scuse'”)

(175) Pauli al a comprdt plui cjamesis di ce che al (nol) vedi comprdt Simon

(176) Fermilu prin che (nol) si rabii

(177) Cuissa che nol vedi reson lui...

(178) No tu vards gust di la?

(179) Al clamara ben, al mancul che no si dismentei

(180) No passe di cence che (nol) clami

17 Cheste frase pero e risulte ambigue, stant che e pues ancje volé di ‘No ti fevelarai par dut il timp che tu
domandis scuse’.

